
					এই পাতাটির মুদ্রণ সংশোধন করা প্রয়োজন। 
እ8 বক্তৃতাকুসুমাঞ্জলি ।
ইচ্ছাকে চরিতার্থ ও দেশকালকে সঙ্কোচিত করেন। সেইরূপে দৃঢ়ব্ৰতী হইয়া দুরবগাহ্য বহুকাল-সাধ্য ব্রহ্মজ্ঞানকে অল্পকালমধ্যেই হৃদয়ে আকর্ষণ করত ব্ৰহ্মলাভ করিতে সক্ষম হন। মানবের উদ্যোগ ও যত্ন যদি আরো বৃদ্ধি পায় তবে তিনি সহস্ৰক্রোশ পথ ভ্রমণ করিয়া যে ফল লাভ করিতেছেন একস্থানে উপবিষ্ট হইয়াই তাহা করিতে পারিবেন এবং শতবর্ষের কার্য্য এক দিনে নির্বাহ ও শতবর্ষ পরিশ্রমের ফল একদিনে সম্ভোগ করিতে পারক হইবেন । পরমেশ্বরের দয়া ও স্নেহ কর্তৃক ঐ উন্নতির বীজ আমারদের মনোভূমিতে নিহিত রহিয়াছে। যিনি যে পরিমাণ যত্নবারি তাহাতে সিঞ্চন করিবেন তিনি ততই ফল-লাভ করিতে পারিবেন, দেশ-কাল-জনিত বাধাকে ততই অতিক্রম করিবেন।
ইতি দ্বিতীয় প্রকরণ সমাপ্ত ।
তৃতীয় প্রকরণ
পরমেশ্বর প্রাকৃতিক ও মানবীয় গুণাতীত কিন্তু মানবই
ব্ৰহ্মজ্ঞানের অধিকারী।
১১ । আমারদের ন্যায়গুণ, দয়াগুণ পরস্পর বিরুদ্ধ হইতে পারে, কিন্তু পরমেশ্বরে তাদৃশ বিরুদ্ধ ভাব নাই, আমরা যখন বলি তিনি দয়াময়, তখনই সঙ্গে সঙ্গে বুঝিতে হইবে যে, তাহার সেই দয়াই তাহার ন্যায়াদি সৰ্ব্বগুণের এক অখণ্ড স্বরূপ। আমরা যখন সেই সব গুণকে পৃথক্ করিয়া তাহাকে দেখি তখন তাহার পরিপূর্ণ, অদ্বিতীয় স্বরূপের ভাব পাই না।

		 এই পাতা শেষ সম্পাদিত হয়েছে ১৩:২৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

